
Ўзбекистон Соғлиқни сақлаш ва фармацевтика ходимлари касаба 
уюшмаси Республика Кенгашининг бош юрисконсульти 

Мавзу: 2014 йил давомида тиббиёт муассасаларда меҳнат туғрисидаги қонунларга риоя этилиши юзасидан жамоатчилик назорати 
масалаларида амалга оширилган ишлари тўғрисида 
АХБОРОТ

Ўзбекистон Соғлиқни сақлаш ва фармацевтика ходимлари касаба уюшмаси Республика Кенгаши томонидан 2011 йилдан бошлаб Соғлиқни сақлаш вазирлиги билан тузилган “Тармоқ келишуви”га асосан Тошкент врачлар малакасини ошириш институтининг “Соғлиқни сақлашни ташкиллаштириш,  молиялаштириш ва бошқариш” кафедрасида Республика даволаш-профилактика муассасалари раҳбарлари ҳамда раҳбарликка заҳира кадрларнинг малака ошириш ўқув дастурига касаба уюшмалари тизимида такомиллаштириш жараёнлари, касаба уюшмалари билан иш берувчилар ўртасида ижтимоий шериклик тамойиллари, меҳнат қонунчилиги, меҳнат муҳофазаси масалалари бўйича ҳар бир гуруҳ учун 8 соатлик семинар ўтказиб келинди. 2014 йилдан бошлаб бу семинарларга “Вилоят соғлиқни сақлаш бошқармалари мактаби” доирасида вилоят соғлиқни сақлаш бошқармалари аппаратлари раҳбар ходимлари хамда даволаш-профилактика муассасалари бош хамширалари учун хам тадбиқ этилиб, семинарга “Халқаро Меҳнат ташкилотининг Ўзбекистон томонидан ратификация қилинган Конвенциялари” алохида мавзу сифатида киритилди. Ўқув семинар интерфаол шаклда, мавзуга оид слайдлар орқали мутахассислар томонидан тайёрланган тарқатма материаллар билан ташкил этилиб, ўқувни  йил давомида масофавий узлуксиз малака ошириш тизими  орқали давом эттирилмоқда.
2014 йил давомида 803 нафар иш берувчилар ва  раҳбарликка заҳирага олинган кадрлар, 132 нафар олий маълумотли ва бош ҳамширалар, жами 935 нафар ходимларнинг мавзуга оид малакалари оширилди.  417 та иш берувчилар, 125 та касаба уюшма фаоллари электрон манзилларига меҳнат қонунчилиги, меҳнат муҳофазаси ва ижтимоий шериклик масалаларига оид қисқача маълумотлар юборилиб “узлуксиз, масофавий, электрон малака ошириш” тизими йўлга қўйилди. 
Ижтимоий шерикчилик асосида тизимли равишда олиб борилаётган чора-тадбирларни кучайтириш, машғулотлар сифатини янада  яхшиш мақсадида муассасаларда халқаро меҳнат стандартларини жорий этиш, ходимлар ва иш берувчилар ўртасида меҳнат муносабатлари, меҳнатни муҳофаза қилиш масалалари бўйича иш берувчиларнинг хуқуқий билимларини ошириш мақсадида Соғлиқни сақлаш муассасалари бошқарув ходимлари учун “Соғлиқни сақлашни ташкил этиш ва бошқариш” ойлик журналида чоп этилаётган “Аттестациядан ўтказиладиган раҳбар ходимлар учун раҳбар кадрларнинг фаолиятига таалуқли вазифалардан иборат саволнома”нинг “Меъёрий-ҳуқуқий хужжатлар бўйича саволлар” бўлимида Республика Кенгаши томонидан тайёрланган мехнат мухофазаси, хуқуқий-меҳнат муносабатларига бағишланган  саволлар ўз аксини топмоқда.            
Республика Кенгаши томонидан ҳудудий соғлиқни сақлаш бошқармалари билан хамкорликда 2014 йил давомида Андижон, Бухоро, Самарқанд, Сурхондарё, Навоий Наманган, Қашқадарё ва Фарғона вилоятларида меҳнат қонунчилиги, меҳнаткашларнинг ижтимоий-иқтисодий манфаатларини ҳимоя қилишда жамоа шартномалари ва келишувларининг роли, меҳнатни муҳофаза қилиш ишларини ташкил этиш хамда Ҳалқаро Меҳнат ташкилотининг Ўзбекистон томонидан ратификация қилинган Конвенциялари мавзуларига бағишлаб 182 нафар иш берувчилар, 297 нафар кадрлар бўлими бошлиқлари ва мутахассислари, 168 нафар меҳнатни муҳофаза қилиш хизмати муҳандислари, 108 нафар меҳнат муҳофазаси бўйича вакиллар, 223 нафар касаба уюшма қўмита раисларидан иборат жами 978 нафар ходимлар учун “Маҳорат дарслари” кўринишида семинарлар ташкил этилди. Семинарларда машғулот иштирокчилари бевосита ўзлари қизиқтирган саволларга жавоб олдилар. Мазкур жараёнлар маҳаллий оммавий ахборот воситаларида ёритиб борилди.  

Меҳнат муҳофазаси бўйича

Ўзбекистон Соғлиқни сақлаш ва фармацевтика ходимлари касаба уюшмаси томонидан меҳнатни муҳофаза қилиш,  ишлаб чиқаришдаги  бахтсиз ходисалар ва касб касалликларини олдини олиш масалаларида бир қатор ишларни амалга оширди.

Жумладан: Ўзбекистон Республикаси Соғлиқни сақлаш вазирлиги тасарруфидаги муассасаларда меҳнатни муҳофаза қилиш бўйича ўқитишни ташкил қилиш ва билимларни текшириш тўғрисида”ги  ҳамда “Ўзбекистон Республикаси Соғлиқни сақлаш вазирлиги тасарруфидаги муассасаларда меҳнатни муҳофаза қилиш ва ёнғин ҳавфсизлиги бўйича ишларни ташкил этиш тўғрисида”ги низомлар ишлаб чиқилиб, амалга киритилди.

Ўтган 2013 йил давомида тармоқ муассасаларида юз берган  бахтсиз ҳодисаларнинг тури ва сабаблари таҳлил қилинди. Тахлил натижаларига кўра Соғлиқни сақлаш вазирлиги билан ҳамкорликда тармоқ муассасаларида ишлаб чикаришдаги  бахтсиз ходисаларнинг олдини олиш бўйича чора-тадбирлар режаси ишлаб чиқилиб, амалга оширилмоқда.

  Тармоқ муассасаларининг жамоа шартномалари орқали ходимларга зарур меҳнат шароитлари яратиш, ишлаб чиқаришдаги бахтсиз ходисалар ва касб касалликларининг олдини олиш бўйича 2014 йилга 13 млрд. 914 млн. сўм сарфланиши белгиланган 17699 та чора-тадбирлар режалаштирилган бўлиб, 9 ой давомида шулардан 15861 таси бажарилди ва уларни бажариш учун 10 млрд. 578 млн сўм сарфланди.

Ўзбекистон Республикаси Меҳнат кодексининг 9- ва 223- моддаларига асосан тармоқ касаба уюшмаси томонидан 2014 йилда жами 391 та тиббиёт муассасаларда меҳнатни муҳофаза қилиш қоида ва меёрларига риоя этилиши ўрганиб чиқилди. Ўрганиш жараёнида 1794 та камчилик аниқланиб, шулардан 1246 таси, яъни 69,5 фоизининг бартараф этилишига эришилди. Шу каби ишларнинг амалга оширилиши натижасида тармоқ бўйича меҳнатда жарохатланишлар сони жорий йилда 2013 йилнинг шу даврига нисбатан  14,3 фоизга камайди, 6 тани ташкил этди.

2013 йилда Сурхондарё вилоятида 1 та оқибати оғир бахтсиз ҳодиса, Наманган вилоятида 1 та оқибати ўлим билан тугаган бахтсиз ҳодиса ва Тошкент шаҳарида  1 та оқибати оғир бахтсиз ходисалар содир бўлган бўлса, жорий йилнинг 9 ойида Сурхондарё, Наманган вилоятларида ва Тошкент шаҳрида ишлаб чиқаришда бахтсиз ходисалар юз беришига йўл қўйилмади. Аксинча, Қорақалпоғистон Республикасининг Қораўзак туман тиббиёт бирлашмасида 1 та оқибати ўлим билан тугаган бахтсиз ҳодиса содир бўлишига йўл қўйилди. Шунингдек, 2013 йилга нисбатан 2014 йилда Сирдарё ва Тошкент вилоятларида бахтсиз ходисалар сони 1 тадан  кўпайди.

    Шу билан бир қаторда муассасаларда имзоланган жамоа шартномаларда меҳнатни муҳофаза қилиш масалаларига оид тадбирлар белгиланиб, уларни бажариш учун маблағлар режалаштирилган, аммо тадирларга маблағ ажратилмаслиги ёки камроқ сарфланиши оқибатида  ҳар бир ҳодимга сарфланган маблағ миқдори тармоқ бўйича 18435 сўмни ташкил этди. Бироқ,  2013 йилга  нисбатан  2014 йилда тармоқ бўйича ҳар бир ходимга сарфланган маблағ миқдори 20,8 % га ошди.

Жумладан: Сурхондарё вилоятида - 79,3 %, Тошкент шаҳрида - 47,6 %, Сирдарё вилоятида - 17,8 %, Навоий вилоятида – 13,1% га ошган бўлса, Андижон вилоятида -30,6%, Жиззах вилоятида -33,2%, Тошкент вилоятида - 55,6 % га камайди. Қорақалпоғистон Республикаси  ҳамда Самарқанд, Наманган, Қашқадарё, Хоразм вилоятларида ҳар бир ходимга сарфланган маблағ миқдори тармоқ кўрсатгичидан 46,9 фоизга кам миқдорни ташкил этди.

Тармоқ муассасаларида содир бўлган бахтсиз ходисалар асосан меҳнат муҳофазаси қоида ва меъёрларининг бузилиши,  жабирланувчининг эҳтиётсизлиги, меҳнат тартиби ва интизоми, иш режимининг бузилиши, бажарилаётган ишларнинг бевосита раҳбарлар томонидан назорат қилинмаслиги сабабли юз берди.

Юридик масалалар бўйича

Ўзбекистон Соғлиқни сақлаш ва фармацевтика ходимлари касаба уюшмаси Республика кенгаши томонидан  ўтган 9 ойи давомида юридик масалалар юзасидан: соҳа ходимларининг ҳуқуқий маданияти ва ҳуқуқий саводхонлигини ошириш, қабул қилинтган норматив-ҳуқуқий ҳужжатлар мазмуни ва мохиятини уларга етказиш мақсадида Тошкент, Андижон, Самарқанд, Навоий, Бухоро, Қашқадарё ва Сурхондарё вилоятларининг тармоқ ташкилотлапри раҳбарлари, бошланғич касаба уюшма ташкилотлари раҳбарлари, ташкилот ходимлар бўлими раҳбарлари учун ташкил этилган “Маҳорат дарсларида” иштирокчиларга муддатли меҳнат шартномаларни тузиш, пенсия ёшига тўлган ходимлар билан меҳнат шартномаларни бекор қилиш, меҳнат низолари, корхона ички меҳнат тартиби қоидаларини амалда қўллаш, иш ҳақи сақланмаган таътиллар,  вақтинча бошқа ишга ўтказиш  масалалари юзасидан тушунчалар берилди. Бундан ташқари, Ўзбекистон Республикаси Вазирлар Маҳкамасининг 18.10.2012 й. “Ўриндошлик асосида ҳамда бир неча касб ва лавозимда ишлаш тартиби тўғрисидаги низомни тасдиқлаш ҳақида”ги 297-сон қарори моҳияти ва   Низомни амалда қўллаш тартиби тушунтирилди. 

Республика Кенгаши аппарати хамда тасарруфидаги муассасаларда қонунларни тўғри қўлланилишини таъминлашга қаратилган тадбирлар иш режага киритилиб, қонунларни амалиётда қўллаш бўйича 7 та саволга тайёрланган жавоблар Республика “Ҳамшира” журналида  ва “Ишонч” ва “Ишонч-Доверие” газеталарида 4 та мақола чоп этилди.

Андижон вилоятининг Хўжаобод, , Самарқанд вилоятининг вилоят ДСЭНМ, Нарпай тумани, Сурхондарё вилоятининг Шўрчи, Хоразм вилоятининг Шовот ва Сирдарё вилоятининг Мирзаобод туманлари тиббиёт муассасаларида ишловчи ходимларининг ишдан ноқонуний бўшатиш масалалари юзасидан мурожаатлари  ўрганилиб иш берувчиларига тақдимнома киритилди ва 12 нафар ходим ўз иш жойларига тикланди. Шу жумладан, Тошкент шахар ТСБ 2-сонли Марказий поликлиникаси, Яккасарой ва Шайхонтохур ТТБ, Тошкент вилояти Қуйичирчиқ ТТБ ва туман туғруқ комплекси, Тошкент Тиббиёт Академияси, Республика Реабилитация Маркази, Тошкент ш. ССББ Махсуслаштирилган автокорхонаси, Ўзбекистон қизил ярим ой Жамияти, Тошкент вилояти Пискент, Ангрен ТТБ ва Бекобод ШТБ, Тошкент шахар 2-сон болалар жаррохлик ва рухий касалликлар шифохоналари, Сурхондарё вилояти Олтинсой ТТБ, Жиззах, Андижон, Самарқанд, Навоий, Бухоро ва Қашқадарё вилоятлари ҳамда (Республика кенгаш масъул ташкилотчиларининг иш режалари асосида) Тошкент вилояти ва шаҳрида жойлашган 97 бошқа тиббиёт муассасалари)га ҳуқуқий ва амалий ёрдам кўрсатилиб, юридик ҳизмат фаолияти йуналишлари, шунингдек мурожаатларни қабул қилиш бўйича тавсиянома, кўрсатмалар берилди ва  услубий қўлланмалар тарқатилди. Меҳнат қонунчилиги бузилишига йўл қўйган Шўрчи ва Нарпай ТТБ раҳбарларига киритилган тақдимномалар ижроси таъминланмаганлиги сабабли, Сурхондарё ва Самарқанд вилоятлари Прокуратура, Адлия, Соғлиқни сақлаш, Меҳнат ва аҳолини ижтимоий муҳофазаси бошқармалари ҳамда Касаба уюшма ташкилотлари бирлашмасига қайта тақдимнома юбориш натижасида қонун бузилишлар бартараф этилди.
Ўзбекистон Соғлиқни сақлаш ва фармацевтика ходимлари касаба уюшмаси Республика Кенгашининг 2014 йилга мўлжалланган иш режаси асосан касаба уюшмалари ташкилотлари фаолияти ўрганилган. Хато ва камчилик топилган ташкилотлар бўйича Назорат-режалар ишлаб чиқилиб, уларда манзилли чора тадбирлар белгиланди. Тошкент шаҳри Чилонзор, Шайхонтохур, Юнусобод ҳамда Яккасарой туманларида жойлашган тиббиёт муассасаларига Республика Кенгаши мутахассислари томонидан жорий йилнинг март-апрел ва май ойларида йўл қўйилган хато-камчиликларни бартараф этиш юзасидан амалий ёрдам кўрсатилди.

Жумладан, Яккасарой туман кўп тармоқли марказий поликлиникаси, 59-сонли оилавий поликлиника, туман 8-сонли туғруқ комплекси, Шайхонтохур туман 1-сон шаҳар клиник шифохонаси, 40 ва 43-сонли оилавий поликлиникаларда “Меҳнат низолари комиссиялари тўғрисида Низом”лар ишлаб чиқилиб, унда комиссия фаолияти ва низоларни кўриб чиқиш тартиблари аниқ белгиланди. Шунингдек, комиссия аъзоларининг рўйҳати жамоа шартномаларига илова қилиниб, иш берувчининг буйруқларида акс эттирилди. Шу билан бирга, Яккасарой туман кўп тармоқли марказий поликлиникаси, Юнусобод туман 7-сон, Шайхонтохур туман 1-сон шаҳар клиник шифохоналари ҳамда 40-ва 43-сонли оилавий поликлиникаларда ходимларнинг лавозим вазифалари (йўриқномаси) ишлаб чиқилган ва мазкур ҳужжат билан барча ходимлар таништирилган.

Ўрганиш давомида аниқланган меҳнат низолари комиссиялари тузилмаган корхона, ташкилот, муассасалар рўйҳатининг шакллантирилиши ва мазкур корхоналарда меҳнат низолари комиссияларининг тузилиши назоратга олинди.

Ҳисобот даврида юридик масалалари бўйича Республика Кенгашига 63 ёзма ариза келиб тушди. Аризаларни “Фуқароларнинг мурожаатлари тўғрисида”ги Қонуни ҳамда ЎзКУФК 2013 йил 26 январдаги Раёсатининг 2014 йил 18 июлдаги 17-9-сонли қарори билан тасдиқланган “Касаба уюшмаларида мурожаатларни кўриб чиқиш янги Тартиби” талаблари асосида ўрганиб чиқилди ва ходимларнинг ҳуқуқлари тикланиши учун барча чоралар кўрилиб ижобий хал қилинди. Шу билан бирга, Соғлиқни сақлаш ходимлари касаба уюшмаси аъзоларининг 26 та оғзаки мурожаатларига меҳнат қонунчилиги юзасидан ҳуқуқий маслахатлар берилиб, Ишонч-телефонига тушган 6 та мурожаатлар ижобий хал қилинди. Тошкент, Андижон, Самарқанд, Навоий, Бухоро ва Қашқадарё вилоятларида қуйи ташкилотлар амалдаги қонунларга риоя этилиши текширилиб, ўрганиш жараёнида аниқланган камчиликларни бартараф этиш бўйича маълумот раёсатда муҳокама қилиш учун тайёрланди.

Соғлиқни сақлаш тизимидаги муассасаларнинг жамоа шартномалари ҳуқуқий экспертизадан ўтказишда, меҳнат шартномаларни тузиш, ўзгартириш, бекор қилиш, иш вақти ва дам олиш вақти, меҳнат интизоми, аёллар ва вояга етмаганлар меҳнатига тегишли бўлган бўлимлар Республика кенгаши мутахассислари билан биргаликда кўриб чиқилиб, тегишли хулосалар берилди.

Тизимдаги ташкилотларда фуқароларнинг мурожаатлари билан ишлаш фаолиятини тизимли йўлга қўйилиб, йил давомида Ўзбекистон Соғлиқни сақлаш ходимлари касаба уюшмаси Республика Кенгаши бош юрисконсульти томонидан вилоятларда жойлашган тиббиёт муассасаларда меҳнат қонунчилигига риоя этилиши юзасидан жамоатчилик назоратини амалга ошириш механизмини тубдан такомиллаштириш, фуқаролар мурожаатларини кўриб чиқишга доир қонун ҳужжатлари ижросини таъминлаш чораларини кўриб бориш бўйича фаолиятлари ўрганилиб, натижаси бўйича қарорлар Ўзбекистон Соғлиқни сақлаш ва фармацевтика ходимлари касаба уюшмаси Республика Кенгашининг раёсат йиғилишларида муҳокама этилган. Мавжуд камчиликлар, уларни юзага келтирувчи омилларни соҳа ва худудлар кесимида таҳлил этилиб, бу борадаги фаолиятнинг асосий йўналиши сифатида касаба уюшмаси бошланғич ташкилотларига доимий амалий ёрдам кўрсатилиши орқали таъминланган. 

Мурожаатларнинг келиб чиқиш сабабларини бартараф этиш чоралари акс эттирилган маълумотномани тегишли мутасадди идораларга тақдим этилди. Камчиликларни бартараф этиш юзасидан аниқ ва манзилли чораларнинг идоралараро хамкорлик режасига киритилиши таъминланмоқда.

Давлат хокимияти ва бошқаруви идораларининг мавжуд даврий нашрлари фаолиятини таҳлил этилиб, “Ходимларнинг меҳнат ҳуқуқи соҳасидаги ҳуқуқий саводхонлигини ошириш мақсадида Соғлиқни сақлаш вазирлигининг “Хамшира”, “Соғлиқни сақлашни ташкил этиш ва бошқариш” журналлари ҳамда “Ишонч” ва “Ишонч-Доверие” газеталари таҳририяти билан ҳамкорликда “Касаба уюшмаси” рукини очиш маълумотларни, ва мақола ҳамда саволларга жавоблар бериб бориш ҳақида ҳамкорлик шартномалари тузилди.

Ҳуқуқий ҳимоя ва меҳнат қонунчилигига риоя этилиши, жамоатчилик назоратини ва фуқаролар мурожаатларини кўриб чиқилиши масалаларида фаолияти ўрганилган вилоятларда амалга оширилган ижобий ишлар билан бир қаторда қуйидаги камчиликлар ҳам аниқланди:

Меҳнат кодексининг 262-моддасида жамоа шартномасида, агар у тузилмаган бўлса, иш берувчи ва касаба уюшмаси қўмитаси ўртасидаги келишувда иш берувчи ва касаба уюшмаси қўмитаси томонидан тенглик асосида меҳнат низолари комиссияларини тузиш мумкинлиги назарда тутилган бўлсада, аксарият муассасаларда ҳуқуқбузарликнинг олдини олишнинг самарали меҳанизми бўлган меҳнат низолари комиссиялари фаолияти жорий этилмаган.

“Меҳнат дафтарчаларини қабул қилиб олиш, сарф қилиш, ҳисобини юритиш китоби” Адлия вазирлигида 29.01.1998 йил № 402 сон билан рўйхатга олинган “Меҳнат дафтарчаларини юритиш тартиби тўғрисида”ги Йўриқномага асосан янги шаклларда юритилмаган.

Кадрлар билан ишлаш бўлимларида Ўз.Р. Адлия вазирлигида 29.01.1998 йил № 402 сон билан рўйхатга олинган “Меҳнат дафтарчаларини юритиш тартиби тўғрисида”ги Йўриқнома талабларига амал қилинмаган ҳолда ишловчи ўзлари меҳнат дафтарчаларини сотиб олиб келишларига йўл қўйилган. 
Меҳнат шартномалари ва буйруқларда янги шаклдаги биопаспорт бўйича ходимнинг фамилияси, исми, шарифи лотин алифбосида тўлдирилиши белгиланган бўлишига қарамасдан, мазкур ёзувлар кирилл алифбосида ёзилган. Ходимларга шахсий йиғма жилд тўпланмаган бўлиб, МКнинг 80-моддаси талабларига риоя этилмаган. МКнинг 92-96 моддалари талабларига зид равишда бошқа доимий иш учун ходимларнинг меҳнат шартномаларига ўзгартириш киритиш ҳақида қўшимча шартномалар тузилмаган. 

Шахсий йиғма жилдларида таржимаи хол ва сўровнома каби ҳужжатлар тўлиқ тўлдирилмаган. Ўриндошлик асосида ишлаётган Т-2 шаклдаги шахсий варақаларда харбий ҳисобда туриши тўғрисидаги маълумотлар киритилмаган, таътил турлари бўлими тўлдирилмаган. 

Ходимлар билан мехнат шартномасини бекор қилиш буйруклар Ўз.Р.МКнинг 107-моддаси талабларига кўра расмийлаштирилмаган. МКнинг 108-моддасига риоя этилмасдан ходимларни буйруқлар билан таништириб, нусҳалари берилмаган. Меҳнат шартномалар Вазирлар Маҳкамасининг 133-қарорини 2-иловасига мувофиқлаштирилмаган.

Буйруқларда ҳизмат сафарига (малака ошириш учун) юборилган ходимларга ўртача иш ҳақини сақланиши ҳақида акс эттирилмаган. Бошқа ишга ўтказиш ҳақидаги буйруқларда МКнинг 96-моддаси талабларига риоя этилмаган.

Айрим ҳолатларда Меҳнат кодексининг 174- ва 178-моддалар талаблари бузилиб, корхонада ички меҳнат тартиби қоидалари иш берувчи томонидан касаба уюшмаси қўмитаси ёки ходимларнинг бошқа вакиллик органи билан келишиб тасдиқланмаган, ходимлар юклатилган меҳнат вазифалар билан олдиндан таништирилмаган.
Юқоридаги камчиликлар, тиббиёт муассасалар раҳбарлари томонидан меҳнат қонунчилиги талабларини яхши билмаслик оқибатида келиб чиқиб, ходимларни ишга қабул қилиш, уларни ишдан бўшатиш, рағбатлантириш, интизомий жазо чораларини қўллаш, таьтиллар бериш, иш вақтига амал қилиш, иш ҳақларини ҳисоблаш, шунингдек, тиббиёт муассасаларда меҳнат муҳофазасини таъминлаш каби масалаларни қонуний ҳал этиш раҳбарнинг ходимлар ўртасидаги обрў ва эътиборини пасайтиради. Касаба уюшмалари, жамоада соғлом ва ишчанлик муҳитини яратишда, турли меҳнат низоларининг келиб чиқишини олдини олишда кўмаклашади.

